
TADBIRKORLIK 
SUBYEKTLARINI MOLIYAVIY 
QO‘LLAB-QUVVATLASHNING 

NAZARIY ASOSLARI

Davronov Saxobiddin Faxriddinovich
Toshkent davlat iqtisodiyot universiteti

Annotatsiya: Ushbu maqolada tadbirkorlik subyektlarini moliyaviy qo‘llab-quvvatlashning afzalliklari va tahlili hamda rivoj-
lantirish istiqbollarini takomillashtirish haqida so‘z boradi. Shuningdek, O‘zbekiston Respublikasidagi tadbirkorlik subyekt-
larini moliyaviy qo‘llab-quvvatlashni rivojlantirish istiqbollaridagi mavjud muammolar hamda ularni bartaraf etish bo‘yicha 
muallif yondashuvlari va takliflari keltirilgan.

Kalit so‘zlar: tadbirkorlik, kichik biznes, tadbirkorlik asoslari, moliyaviy qo‘llab-quvvatlash, biznes, ishlab chiqarish, xizmat 
ko‘rsatish, yakka tartibdagi tadbirkorlik.
Abstract: This article will discuss the advantages and analysis of financial support for business entities and improving 
development prospects. The existing problems in the prospects for the development of financial support for business 
entities in the Republic of Uzbekistan, as well as the author’s approaches and proposals for their elimination, are also 
presented.

Key words: entrepreneurship, small business, fundamentals of entrepreneurship, financial support, business, production, 
service, individual entrepreneurship.
Аннотация: В данной статье пойдет речь о преимуществах и анализе финансовой поддержки субъектов предпри-
нимательства и улучшении перспектив развития. Также представлены существующие проблемы в перспективах 
развития финансовой поддержки субъектов предпринимательства в Республике Узбекистан, а также авторские 
подходы и предложения по их устранению.

Ключевые слова: предпринимательство, малый бизнес, основы предпринимательства, финансовая поддержка, 
бизнес, производство, услуга, индивидуальное предпринимательство.

K I R I S H
Bugungi kunda tadbirkor nafaqat o‘z faoliyati orqali foyda orttirish, balki davlat tomonidan yaratilayotgan 

imtiyozlardan foydalangan holda mamlakatdagi ijtimoiy masalalar, xususan, aholi bandligini ta’minlash, milliy 
daromadni o‘stirish va xalqning farovonligi uchun xizmat qilish kabilarda ham katta rol o‘ynaydi. O‘z navbatida, 
har bir tadbirkorlik faoliyati muayyan bir mintaqada: mamlakat, viloyat, shahar yoki qishloq hududida tashkil 
etiladi. Tadbirkorlik faoliyatining samarali asosi bo‘gan, ishbilarmonlik muhitini rivojlantirish mumkinligiga 
qaratilgan jihatlar o‘z ilmiy yechimini topmaganligi bugungi kunning dolzarb masalalaridan hisoblanadi.

O‘zbekiston Respublikasi Prezidenti Sh. M. Mirziyoyevning ma’ruzalarida “belgilangan jamiyat rivojla-
nishining tanlangan yo‘nalishiga muvofiq ijtimoiy-iqtisodiy islohotlarni amalga oshirishning dastlabki tamoyili 
sifatida biz sifat qayta tuzishlarini tayyorlaydigan, doimiy miqdor o‘zgarishlar jarayonni o‘z ichiga oladigan 
strategik rivojlanish yo‘lini tanlab oldik. Tamoyilning mohiyati tezkor iqtisodiy masalalarini hal qilishdan milliy vazi-
falarni asoslashga o‘tish, aniq ketma-ketlikni davlat va tadbirkorlik subyektlari xususiy manfaatlari muvozanatini 
ta’minlashni nazarda tutadi” [2].

Ta’kidlash lozimki, bugungi kunda mamlakatimizda tadbirkorlik muhiti, ishchanlik muhiti va ishbilarmonlik 
muhiti bir xil mazmunda qo‘llanilmoqda.

M A V Z U G A  D O I R  A D A B I Y O T L A R  T A H L I L I
Tadbirkorlikning rivojlanishida nazariy yondashuvlarni M.Boltaboyev rahbarligida bir qator mualliflar klassik 

olimlarning Adam Smit, Richard Kantilon, Jon Batist Sey, Jon Beys Klark, Y.Shumpeter va G.Pinsho fikrla-
rini batafsil yoritganlar [3]. Demak, XVIII asrda iqtisodchi Richard Kantilon (1680-1734) “Umumiy savdo tabiati 
yuzasidan insho” (Essay on the Nature of Trade in General) nomli kitobida qo‘llagan edi [4]. Richard Kantilonning 

fikricha, tadbirkor – risk (xavf-xatar) sharoitida faoliyat yurituvchishaxsn. Shunga ko‘ra tadbirkor yer va mehnat 
omiliga iqtisodiy farovonlikni belgilab beruvchi boyliklarsifatida qaragan [5].

So‘ng, iqtisodchisi Jon Batist Sey (1767-1832) “Siyosiy iqtisod traktati” kitobida tadbirkorlik faoliyatidagi 
ishlab chiqarish omillarini ko‘rsatib o‘tgan, unga yer, kapital va mehnat kiritilgan [6]. Jon Batist Seyning ta’kid-
lashicha, tadbirkor daromadi mehnat, ishlab chiqarishni tashkil qilish, mahsulotni sotish jarayonida paydo 
bo‘ladiganfoydali inoyatdir. Tadbirkor ma’lum bir riskka borib, muayyan mahsulotni ishlab chiqarishi natijasiga 
bunga erishadi.

Ingliz iqtisodchi olimlari Adam Smit (1723-1790) va David Rikardo (1772-1823) tomonidan olg‘a surilgan 
asosiy fikr bu iqtisodiyotni o‘z-o‘zini tartibga soluvchi mexanizm sifatida ta’kidlanishidir. Iqtisodiyotni o‘z-o‘zini 
tartibga soluvchi mexanizmda ijodiy tadbirkorlikka joy ajratilmagan. Mehnat barcha tadbirkorlikning asosidir – 
keyinchalik klassik siyosiy iqtisod deb nomlangan ta’limotni yaratgan A.Smitning “Xalqlar boyliklarining mohiyati 
va sabablarini tadqiq etish” asaridan kelib chiqadigan xulosalardan biri. Mehnat barcha yaxshiliklarning yagona 
manbai, deb ta’kidlaydi A.Smit. Bu degani, mahsulot ishlab chiqarishga ma’lum miqdordagi mehnatni sarflagan 
shaxs ushbu mahsulotni yoki o‘zi sotib olishi mumkin bo‘lgan boshqa narsalarni erkin tasarruf etishning to‘liq 
va ajralmas huquqiga ega bo‘ladi. Biroq, ushbu imtiyozlar turli yo‘llar bilan yo‘q qilinishi mumkin. Tadbirkor 
ularni butunlay o‘zining ehtiyojlari va qulayliklari uchun ishlatishi mumkin, shunda avvalgi mehnat tomonidan 
yaratilgan barcha qiymatlar yo‘qoladi. Yoki yaratilgan ehtiyojning bir qismini zarur ehtiyojlarni qondirish uchun 
ishlatib, yana bir qismini ishlab chiqarishni rivojlantirishga, tuproqni yaxshilashga, asbob-uskunalarni yax-
shilashga, bino qurish yoki texnikani sotib olishga sarflashi mumkin. Bunda yaratilgan qiymat saqlanib qoladi, 
boylikka aylanadi, ya’ni kapitallashtiriladi.

T A D Q I Q O T  M E T O D O L O G I YA S I
Tadqiqotda ilmiy abstraksiyalash, guruhlash, qiyoslash, retrospektiv va istiqbolli, empirik tahlil va boshqa 

uslublardan foydalanildi. Maqolada qiyosiy taqqoslash usulida jahon amaliyotida va taraqqiy etgan tadbirkorlik 
subyektlarini moliyaviy qo‘llab-quvvatlashning afzalliklari hamda tashkiliy-huquqiy asoslarini mamlakatimizdagi 
mavjud asoslar bilan taqqoslab, tegishli xulosalar shakllantirildi.

T A H L I L  V A  N A T I J A L A R
Tadbirkorlik bu tavakkalchilik demakdir. Tadbirkorlik faoliyatidagi xavf-xatarlarni xolis baholash uchun 

bo‘lajak tadbirkor o‘zining boshlang‘ich mablag‘lari hisobiga biznesni qurishi juda ham muhim hisoblanadi. O‘z 
mablag‘lari yetarli bo‘lmaganda esa, kredit va subsidiyalar hamda mikromoliya tashkilotlari tadbirkorga yor-
damga keladi.

Shu maqsadda mamlakatimiz iqtisodiyotida tadbirkorlik faoliyati tashabbuslarini qo‘llab-quvvatlash, mikro-
moliyaviy xizmatlar ommabopligini oshirish, aholining keng qatlamlari hududlarda mikromoliyaviy xizmatlardan 
foydalanish ko‘lamini kengaytirish, mikromoliya tashkilotlari uchun qo‘shimcha moliyaviy resurslar, shu jum-
ladan depozit jalb qilish imkoniyatini yaratish, mikromoliya tashkilotlari va tijorat banklari o‘rtasidagi “zanjir”ni 
mustahkamlash maqsadida tadbirkorlar uchun 2023-yil 10-noyabrda O‘zbekiston Respublikasi Prezidentining 
“Tadbirkorlik faoliyatini rivojlantirishda mikromoliya xizmatlarining o‘rni va ulushini oshirish bo‘yicha qo‘shimcha 
chora-tadbirlar to‘g‘risida”gi PQ-364 sonli qarori qabul qilindi. Qarorga ko‘ra Iqtisodiyot va moliya vazirligi hamda 
Markaziy bankning 2024–2026-yillarda quyidagi maqsadli ko‘rsatkichlarga erishishga qaratilgan mikromoliyaviy 
xizmatlar ommabopligini oshirish dasturini amalga oshirish to‘g‘risidagi quyidagi takliflar belgilab berildi:

● mikromoliyalash bozori hajmini kamida 5 barobarga oshirish;

● mikromoliyaviy xizmatlar bilan 1 milliondan ortiq tadbirkorlik subyektlarini qamrab olish;

● mikromoliya tashkilotlari resurs bazasida jismoniy shaxslardan jalb qilinadigan mablag‘lar miqdorini  
2 barobarga oshirish;

● mikromoliyaviy xizmatlar ko‘rsatish orqali rasmiy daromadga ega bo‘lmagan 500 mingga yaqin shaxs-
larni o‘zini o‘zi band qilish va biznesni rivojlantirishga ko‘maklashish [1].

Shuningdek, 2024-yil 1-yanvardan boshlab:

● mikroqarzning eng yuqori miqdori 50 mln so‘mdan 100 mln so‘mgacha oshiriladi;

● nobank kredit tashkilotlari aksiyadorlik jamiyati yoki mas’uliyati cheklangan jamiyat shaklida tashkil eti-
ladi;

● mikromoliya tashkilotlariga norezidentlardan xorijiy valyutada qarz mablag‘larini jalb qilish hamda 
yuridik shaxslarga xorijiy valyutada moliyaviy xizmatlar ko‘rsatishga ruxsat beriladi;

● jismoniy shaxs bo‘lgan ishtirokchilardan (aksiyadorlardan) ustav fondiga (ustav kapitaliga) kiritilgan 
hissa summasining yoki ularning egaligidagi aksiyalar nominal qiymatining ikki baravaridan oshmay-
digan miqdorda qarz mablag‘larini jalb etishga ruxsat beriladi;

● mikromoliya tashkilotlari tegishli litsenziya olgan holda to‘lov tashkiloti faoliyatini amalga oshirish 
huquqiga ega bo‘ladi;

● jismoniy va yuridik shaxslar tomonidan nobank kredit tashkilotining ustav kapitalidagi ulushga egalik 
qilish uchun Markaziy bank dastlabki ruxsatnomasini olish talabi qonunchilikda belgilangan 10 foizlik 
ulushni 20 foizga oshirish orqali yumshatiladi. Bunda, olinayotgan ulush miqdori 10 foizdan 20 foizgacha 
bo‘lganda Markaziy bankni xabardor qilish tartibi joriy etiladi;

● mikromoliya tashkilotlariga tijorat banklaridan kredit resurslari jalb etilganda yoki tadbirkorlik subyekt-
lariga mikromoliya tashkilotlaridan mikrokredit olinganda “Tadbirkorlikni rivojlantirish kompaniyasi” AJ 
kafilligini berish imkoniyati yaratiladi;

● tijorat banklariga mikromoliya tashkilotlariga kredit ajratishda ularning ko‘rsatilgan mikromoliyaviy 
xizmatlari bo‘yicha talab qilib olish huquqini garovga olish huquqi berilishi belgilab berildi.

Shuningdek, tadbirkorlar uchun O‘zbekiston Respublikasi Prezidentining 2017-yil 17-avgustdagi PQ-3225-
sonli qaroriga muvofiq “Tadbirkorlik faoliyatini qo‘llab-quvvatlash davlat jamg‘armasini tashkil etish to‘g‘risida”gi 
Jamg‘arma tashkil etildi.

Jamg‘arma tashkil etilgandan buyon tadbirkorlarga jami 49,3 mingta loyihaga ajratilgan 77,5 trln. so‘mlik 
kreditlar uchun 17,3 trln. so‘mlik moliyaviy yordam (10,5 trln. so‘mlik kafillik, 6,8 trln. so‘mlik kompensatsiya) 
ko‘rsatilgan. Natijada 386,3 ming ta yangi ish o‘rinlari yaratilishiga erishilgan.

1-jadval: Tadbirkorlik faoliyatini qo‘llab-quvvatlash davlat jamg‘armasi tomonidan ko‘rsatilgan moliyaviy yordam 
asosida ajratilgan kreditlar to‘g‘risida ma’lumot (2018-2023-yil 1-iyul holatiga)

Sohalar

Jami

Soni Summasi
Yordam (% 

da)Yordam Ish o‘rni Moliyaviy 
yordam Kredit

Jami 49 256 386 304 17 262 061 77 536 783 100%

Qishloq xo‘jaligi 29 450 169 305 9 186 894 35 556 292 53,2%

Asalarichilik 123 343 6 690 29 371 0,1%

Baliqchilik 1 778 7 037 494 678 1 801 646 5,4%

Intensiv bog‘ 31 246 7 896 28 530 0,1%

Ipakchilik 84 8 807 83 414 527 749 0,9%

Issiqxona 3 813 39 833 3 603 691 12 596 422 39,2%

Qishloq xo‘jaligi va meva-sabzavot yetishtirish 9 410 43 252 1 390 497 5 229 668 15,1%

Parrandachilik 1 119 13 059 715 880 2 861 235 7,8%

Sohalar kesimida oladigan bo‘lsak, Jamg‘arma tomonidan eng ko‘p tadbirkorlik subyektlariga moliyaviy 
yordam sifatida qishloq xo‘jaligi yo‘nalishi bo‘lib jami 29,4 ming ta loyihaga ajratilgan 35,5 trln. so‘mlik kreditlar 
uchun 9,2 trln. so‘mlik moliyaviy yordam (4,9 trln so‘mlik kafillik, 4,3 trln. so‘mlik kompensatsiya) ko‘rsatilgan. 
Natijada 169,3 ming ta yangi ish o‘rinlari yaratilishiga erishilgan.

O‘zbekiston Respublikasining 2022-yil 30-dekabrdagi “2023-yil uchun Oʻzbekiston Respublikasining Davlat 
byudjeti toʻgʻrisida”gi O‘RQ-813-son Qonunida Jamg‘armaga Davlat budjeti mablag‘lari hisobidan 900,0 mlrd. 
so‘m transfert ajratilgan. 2023 yil 1 iyul holati bo‘yicha tadbirkorlarga jami 416 ta loyihaga ajratilgan 500,0 mlrd. 
so‘mlik kreditlar uchun 181,5 mlrd. so‘mlik moliyaviy yordami (173,0 mlrd. so‘mlik kafillik va 8,5 mlrd. so‘mlik 
kompensatsiya) ko‘rsatilgan. (1-jadvalga qarang)

Tadbirkorlik subyektlarining maqomini baholashning yagona mezoni va ularning faoliyatining barcha 
yo‘nalishlari va sohalarida oldin olish tadbirlarini bosqichma-bosqich amalga oshirish zarur. Natijada, davlat zaif 
tomonlarini bartaraf etish uchun zarur mablag‘larni tejaydi, ularning ko‘pchiligi kerakli bo‘lmagan (tavakalchilik 
guruhiga ko‘ra) tadqiq qilishga ko‘p sonli yondashuvlarni takrorlanishiga yo‘l qo‘yilmaydi. Bundan tashqari, 
zarar ko‘rib ishlaydigan subyektlarning soni va ularni qo‘llab-quvvatlash xarajatlari kamayadi.

Xalqaro moliya 
institutlari tomonidan 

moliyaviy yordam

Kredit berish

Investitsiyalar

Soliq imtiyozlari Davlat grantlari va 
subsidiyalar

1-расм: Тадбиркорлик субъектлари фаолиятини молиявий қўллаб-қувватлаш шакллари1

Yuqorida keltirilgan 1-rasmga ko‘ra tadbirkorlik faoliyatini moliyaviy qo‘llab-quvvatlashni tartibga solishning 
shakllaridan tadbirkorlik subyektlarining o‘ziga xos shartlari va ehtiyojlariga qarab foydalanish mumkin. Tad-
birkorlik subyektlari faoliyatini moliyaviy ta’minlash turli shakllarda tartibga solinishi mumkin. Ulardan ba’zilari 
quyidagilarni o‘z ichiga oladi:

1. Tadbirkorlar o‘zlarining biznes loyihalarini moliyalashtirish uchun banklardan yoki boshqa moliya insti-
tutlaridan kredit olishlari mumkin.

2. Tadbirkorlik subyektlari o‘z bizneslarini rivojlantirish uchun xususiy investorlar, venchur fondlari yoki 
davlat investitsiya fondlaridan investitsiyalarni jalb qilishlari mumkin.

3. Davlat tadbirkorlarga tadbirkorlik faoliyatining ayrim turlarini rag‘batlantirish yoki iqtisodiyotning ayrim 
tarmoqlarini rivojlantirish uchun maxsus grantlar va subsidiyalar berishi mumkin.

4. Davlat tadbirkorlarga o‘z faoliyatini rag‘batlantirish uchun soliq imtiyozlari yoki muayyan soliqlardan 
ozod qilishi mumkin.

5. Tadbirkorlar xalqaro valyuta jamg‘armasi yoki Jahon banki kabi xalqaro tashkilotlardan moliyaviy 
yordam olishlari mumkin.

Shuningdek, tadbirkorlik va tadbirkorlik faoliyati biznesni boshlash, o‘sishi va muvaffaqiyatli olib borishi 
uchun zarur bo‘lgan turli xil tushunchalar, amaliyotlar va ko‘nikmalarni qamrab oladi. Ular yangi g‘oyalarni 
yaratish, biznes-rejalarni ishlab chiqish, resurslarni boshqarish, marketing, moliya, mahsulot va xizmatlarni 
rivojlantirish, imkoniyatlar va xavflarni tan olish kabi elementlarga asoslanadi. Tadbirkorlikning mazmuni, shun-
ingdek, innovatsiyalar, insonlarning hayot sifatini yaxshilash, yangi texnologiyalarni rivojlantirish va ijtimoiy 
muammolarni hal qilish orqali jamiyat uchun qiymat yaratish g‘oyalarini o‘z ichiga oladi.

Tadbirkorlik faoliyatini moliyaviy qo‘llab-quvvatlash tizimlar orqali amalga oshiriladi, ular (institutsional 
tipologik xususiyatlari bo‘yicha) tovar-pul va iyerarxik mexanizmlarga bo‘linadi. Birinchi mexanizm (tovar-pul) 
tadbirkorlik subyektlari faoliyatiga asoslangan bozor va raqobatbardosh uchun yaratilgan sharoitlar orqali ta’sir 
qiladi. Ularning faoliyatiga davlat-huquqiy ta’sirining turli shakllari, usullari va vositalari qo‘llaniladi. Haqiqiy iqti-
sodiyotda bu mexanizmlar bir-birlari bilan o‘zaro ta’sir o‘tkazib, bir-birini to‘ldiradi.

Biroq, bu nuqta nafaqat bu (bu haqiqat muhim ahamiyatga ega bo‘lsa da), davlat bozor mexanizmlari bilan 
bir qatorda, tadbirkorlik subyektlari faoliyatini tartibga solish bo‘yicha iyerarxik mexanizmlardan ham foydala-
nadi.

Tadbirkorlik faoliyatini moliyaviy qo‘llab-quvvatlashni tartibga solish mexanizmlar tovar-pul va iyerarxik 
usullari bo‘lishdan boshqa iqtisodiy va huquqiy adabiyotlarda bevosita hamda bilvosita tartibga solish tush-
unchasi keng tarqalgan. Shunday qilib, bir tomondan bevosita va ma’muriy usullar bilan, bir tomondan, bilvo-
sita hamda iqtisodiy usullar o‘rtasida teng belgisi bor edi. Ayni paytda, ularning paydo bo‘lishining sabablarini 
o‘rganish juda muhimdir.

Yuqoridagi keltirilgan fikrlarni inobatga olgan holda tadbirkorlik faoliyatini moliyaviy qo‘llab-quvvatlash har 
qanday davlat uchun eng muhim faoliyat turlaridan biridir. Buning ikkita asosiy sababi bor – iqtisodiyotning 

1 Muallif ishlanmasi.

nodavlat sektorida yangi ish o‘rinlarini yaratish va soliq to‘lash orqali davlat budjetining daromad moddalarini 
to‘ldirish. Shu tufayli davlat tadbirkorlik faoliyatini faol ravishda ragbatlantiradi, birinchi navbatda budjetdan 
biznesning turli sohalariga grantlar va subsidiyalar ajratish orqali.

Birinchidan, tadbirkor-bu tavakkal qilishga tayyor bo‘lgan, shuningdek o‘z biznesini boshlash uchun malum 
bir boshlang‘ich kapitalga ega bo‘lgan ijodiy, yuqori darajada rivojlangan shaxs. Muvaffaqiyatli biznes g‘oyasi 
va biznesni muvaffaqiyatli rivojlantirish holatida siz o‘zingizni sevilmaydigan ishlarga sayohatlar shaklida kun-
dalik tartibdan xalos qilishingiz mumkin. Biroq, aksariyat odamlar uchun bu juda qiyin va qiyin qadam, chunki u 
raqobatchilar yoki kutilmagan xarajatlar shaklida ham, dastlab bashorat qilinmagan bozor omillari ko‘rinishida 
ham ko‘plab xavf-xatarlarga duch keladi.

Shunga qaramay, sinov va xatolar orqali odamlar o‘zlarining farovonligiga erishish va yangi mahsulot 
hamda xizmatlar ko‘rinishida jamoat farovonligini yaratish orqali mo‘ljallangan maqsadga intilishadi. Muvaffaqi-
yatsizliklar soni ko‘p bo‘lishi mumkin, ammo ko‘pincha tadbirkorlikda nafaqat yakuniy maqsadga erishish, balki 
fikrli odamlar jamoasi yordamida g‘oyani hayotga aylantirish jarayoni ham muhimdir.

X U L O S A
Tadbirkorlik faoliyati yoki tadbirkorlik qobiliyati ishlab chiqarish omillari orasida alohida o‘rin tutadi, chunki 

ular iqtisodiy resurslarni birlashtirishga qaratilgan. Shubhasiz, tadbirkorlik faoliyatining omil daromadi foyda 
hisoblanadi. Faqat ishlab chiqarish omili sifatida tadbirkorlik qobiliyatidan foydalangan holda va boshqa ishlab 
chiqarish omillaridan foydalanishning maqbul holatini topgandagina foyda olish mumkin.

Tadbirkorlik qobiliyatlarini amalga oshirish biznes jarayonini tashkil etishning samarali usullaridan foyda-
lanish, yangi texnologiyalarni joriy etish va xatarlarni o‘z vaqtida minimallashtirishda namoyon bo‘lishi mumkin.

Tadbirkorlik faoliyatini rivojlantirishni qo‘llab-quvvatlash davlat jamg‘armasi tijorat banklarining kreditlari 
bo‘yicha kafolat va kompensatsiyalar, tijorat banklariga esa quyidagi yo‘nalishdagi loyihalar bo‘yicha kredit 
ajratish uchun resurslar taqdim etadi:

● qishloq xo‘jaligi sohasida, birinchi navbatda, energiya tejamkorligi yuqori zamonaviy issiqxonalar 
qurish, chorvachilik, parrandachilik, baliqchilik, quyonchilik, asalarichilik, uzumchilik va bog‘dorchilikni, 
jumladan, intensiv bog‘larni rivojlantirish;

● qishloq xo‘jaligi mahsulotlarini, jumladan, intensiv bog‘larda yetishtirilgan mahsulotlarni qayta ishlash 
sohasida – ushbu mahsulotlarni saqlash bo‘yicha infratuzilma va transportirovka qilish bilan bog‘liq 
logistika markazlarini tashkil etish;

● ko‘p qavatli uylar atrofidagi umumiy foydalanishga mo‘ljallangan joylarni xususiy uy-joy mulkdorlari 
shirkatlari va boshqaruv kompaniyalari tomonidan obodonlashtirish va ta’mirlash belgilab berilgan.

Hozirgi raqobat kuchayib borayotgan sharoitda tadbirkorlik faoliyatini moliyaviy qo‘llab-quvvatlashga doimo 
yangi innovatsiyalarni qo‘llamay, yirik korxonalar bilan hamkorlikni yaxshi yo‘lga qo‘ymay bozorga yangi mah-
sulot yoki texnologiyalarni kiritishlari mushkuldir. Bunda tadbirkorlik faoliyatiga innovatsion menejment usul va 
texnologiyalarini tatbiq eetish, amaldagi boshqaruv usullarini muntazam ravishda takomillashtirib borish tadbir-
korlik faoliyatining kelgusidagi muvaffaqiyatini belgilab beradi.

Shunday qilib, tadbirkorlik va tadbirkorlik faoliyatining mazmuni yangi g‘oyalarni yaratishdan tortib biznesni 
boshqarish va innovatsiyalarni rivojlantirishgacha bo‘lgan ko‘plab jihatlarni o‘z ichiga oladi.

